
Abstract. This article examines classifications of levels of public participation in practical and guidebooks,
academic works, and other sources. It is found that different classifications and names of levels of public
participation lead to confusion and incomplete provision of political rights. This study clarified the differences in
these sources and proposed a new classification of levels of public participation.

Annotatsiya. Maqolada ommaviy ishtirok darajalarining tasniflari amaliy va rahbariy qo‘llanmalarda, ilmiy ishlar
va boshga manbalarda o‘rganildi. Ommaviy ishtirok darajalarining turlicha tasniflanishi va nomlanishi
chalkashliklarga olib kelishi hamda siyosiy huquqlarning to‘liq ta'minlanmasligiga olib kelishi aniglandi. Tadqgiqot
jarayonida ushbu manbalardagi farqlarga oydinlik kiritildi va ommaviy ishtirok darajalariga yangi tasnif berildi.

Kirish. Bugungi kunda dunyoda ommaviy (jamiyat va davlat ishlarida) [1, 26] ishtirokni
ta'minlash masalalari siyosatchilar, tadqiqotchilar va fuqarolar e’tibori markazida turibdi.
Siyosiy rejimidan qat’iy nazar barcha davlatlar qonunchiligida ommaviy ishtirokning turli
shakllari siyosiy va boshga subyektiv huqugqlar sifatida belgilanmoqda. Ushbu huquqglarni
ta’'minlash jumladan ommaviy ishtirok darajasini oshirib borishga bevosita bog‘liqdir.

Ommaviy ishtirok etish darajalarini tasniflash va to‘g‘ri aks etish ommaviy (jamiyat va
davlat) ishlarni hal qilishga fuqarolar ta’sirini kuchaytirish choralarini aniqlash imkonini
beradi. Shu tufayli ushbu masalalar xorijda keng o‘rganilgan bo‘lib, ommaviy ishtirok
darajalariga ko‘plab va turli tasnif hamda ta'riflar berilgan. Mavjud tasnif va ta’riflarga aniqlik
kiritish dolzarb masalaga aylangan.

Adabiyotlar tahlili va metodologiya. Ommaviy ishtirok darajalariga ilk bor AQShlik
tadqiqotchi Sh.Arnshteyn tomonidan ilmiy asoslangan tasnif berildi [2, 13]. Ushbu tasnif
“ishtirok narvoni” (ladder of participation) konsepsiyasi deb nomlandi. Mazkur konsepsiyada
ommaviy ishtirok darajalari ommaviy ishlarga fuqarolar ta’siri bo‘yicha tasnif qilindi.
Konsepsiya ommaviy ishtirokni ta’minlash istigbollarini belgilab berdi. Ushbu konsepsiyani
takomillashtirish magsadida tadgiqotchilar D.Konor [4, 252], P.Videman va S.Femerslar [6,
357], M.Shlossberg va E.Shufford [7, 18] va boshqalar [9, 217; 10, 340] o‘z “ishtirok narvoni”ini
taklif etdilar. Tadgiqotchi R.Xart tomonidan “bolalar ishtiroki narvoni” [8, 41] ham ishlab
chiqildi.

Tadqiqotchilar tomonidan turli “ishtirok narvonlari”, ya’ni ommaviy ishtirok
darajalarini tasniflashda yagona yondashuvning yo‘qligi uslubiy muammolarni keltirib
chiqardi. Xalgaro standartlarda ommaviy ishtirok: xabardor qilish, maslahatlashish, muloqot
va sheriklik [17] yoki xabardor qilish, maslahatlashish va jalb qilish [18], davlat organlari uchun
amaliy qo‘llanmalarda esa - xabardor qilish, maslahatlashish, jalb qilish, hamkorlik va vakolat
berish [13; 14; 15] darajalariga tavsiflangan. Ommaviy ishtirok darajalari xalqaro standartlarda
tolig ko‘rsatilmagan bo‘lsa, amaliy qo‘llanmalarda zarur bo‘lmagan ortiqchasi ham
ko‘rsatilgan.

Ommaviy ishtirok jarayonini kuzatish, mavhumlashtirish, tahlil va umumlashtirish
usullari qo‘llanildi. Olingan natijalar mavzu doirasida Iqtisodiy hamkorlik va taraqqiyot
tashkiloti (IHTT) hamda boshqalar tomonidan yozilgan qo‘llanmalar va ilmiy ishlar bilan
taqqoslandi. Hozirgacha ommaviy ishtirok darajalarini tasniflashda uni xolisona aks etishga
ta’sir gilmaydigan psixologik va boshqa omillar mavjudligi, ommaviy ishtirok darajalarining
turlicha nomlanishi va tasniflanishi chalkashliklarga olib kelayotganligi aniqlandi. Mavjud
farqlarga oydinlik kiritish va ularni unifikatsiya qilish ommaviy ishtirokni yanada samaraliroq
ta’'minlashga xizmat qilishi to‘g‘risidagi taxmin ilgari surildi.

Muhokama. Sh.Arnshteyn “ishtirok narvoni”da ommaviy ishtirok sakkizta darajaga
tasniflangan [3, 217]. U eng quyi (1) manipulyatsiya va (2) psixoterapiya darajalarini - (I)
ishtirok etmaslik, (3) xabardor qilish, (4) maslahatlashish va (5) tinchlantirish darajalarini -
(II) ramziy hamda (6) sheriklik, (7) o‘tkazilgan vakolatlar va (8) jamoatchilik nazorati
darajalarini (III) fuqarolik boshqaruvi deb nomladi.

Bugungi kunga qadar Sh.Arnshteyn “ishtirok narvoni”ni takomillashtirish yuzasidan
qator fikrlar bildirilgan. Uning o‘zi ham ilgari surgan “ishtirok narvoni”da fugarolar boshqaruvi
darajalari aniq ajratilmagani, buning uchun ko‘proq zinapoyalar talab etilishi, irqchilik,
paternalizm, daromadlari yuqori bo‘lmagan jamoalarning uyushmagani va boshqa holatlar
inobatga olinmagani, uning shahar atrofi va qishloq jamoalariga mo‘ljallanmaganini tan olgan
[4, 249]. Ushbu va boshqa kamchiliklar mavjudligi sababli tadqiqotchilar “ishtirok narvoni”ni
takomillashtirishga harakat qilishmoqda [5, 10].

D.Konor “yangi ishtirok narvoni”’ni keng jamoatchilik ishtirok etadigan: (1) ta’lim, (2)
gaytma aloga va (3) maslahatlashuv hamda yetakchilar ishtirok etadigan (4) birgalikda
rejalashtirish, (5) mediatsiya, (6) sudlashuv va (7) hal qilish (oldini olish) kabi yettita darajaga
ajratadi [4, 252]. U kelishmovchilarni bartaraf qgilishning AQSh huquqgiy madaniyatiga xos
modelini taklif giladi. Ushbu “ishtirok narvoni”’ning darajalari fugarolarning boshgaruvga
ta’sirini aks ettirmasligi va ko‘proq qaror qabul qilish bosqichlari ekanligi ko‘zga tashlanadi.

Tadgiqotchilar P.Videman va S.Femerslar D.Konnor tomonidan yol qo'yilgan
kamchilikni bartaraf qilishga harakat qilib, o‘zlarining “ishtirok narvoni’ni ilgari surdilar.
Ushbu “narvon”da: (1) yakuniy qaror qabul qilishda, (2) xavflarni baholashda va yechimlarni
tavsiya qilishda hamda (3) manfaatlarni aniqlash va kun tartibini belgilashda jamoatchilik
ishtiroki, (4) e’tiroz bildirish huquqji, (5) jamoatchilikni xabardor qilish va (6) bilish huquqi
darajalari belgilandi [6, 357]. Bu “narvon”da ham ommaviy ishtirok ta’sir darajasi emas, balki
bosqichlari aks ettirilganini ko‘rish mumkin.

M.Shlossberg va E.Shufford yuqorida keltirilgan va A.Dorsining “ishtirok narvonlari”ni
o‘rgandilar va ularni ommaviy ishtirokning turli jihatlarini aks etadi, degan xulosaga keldilar.
Ularning fikriga qo‘shilgan holda, doimiy ishtirok, kelishuvga intilish, g‘oyalarni berish va
maslahat olish, munosabat yuzasidan maslahatlashuv, muammolarni aniqlash, axborot yig‘ish
va istigbollar, ta’lim berish va xabardor qilish - sakkizta bosqichdan iborat Dorsi “ishtirok
narvoni”’ rejalashtirishga, Sh.Arnshteynniki hokimiyatga, D.Konnorniki muammolarni hal
qilishga, P.Videman va S.Femerslarniki boshgaruvga yo‘naltirilgan deyish mumkin [7, 18].

Tadqiqotchi R.Xart tomonidan ishlab chiqilgan “bolalar ishtiroki narvoni”da ommaviy
ishlarga bolalar ta’sirining darajasi ancha xolis belgilangan deyish mumkin. Mazkur “narvon”:
manipulyatsiya;  dekoratsiya; ramziylik; tayinlangan, lekin xabardor qilingan;
maslahatlashilgan va xabardor qilingan kabi - ishtirok etmaslik darajalari hamda kattalar
tashabbusi va bolalar bilan birgalikda gabul gilingan qarorlar, bolalar tashabbus ko‘rsatgan va
rahbarlik qilgan, bolalar tashabbusi va kattalar bilan birgalikda qabul qilingan garorlar kabi
ishtirok etish darajalariga tasniflangan [8, 41].

Sh.Arnshteyn “ishtirok narvoni”dan R.Xart ishtirok va ishtirok etmaslik darajalarini
goldirgan bo‘lsa, ayrim tadqiqotchilar uning ishtirok etmaslik va ramziylik darajalari orasiga
“iste’'molchilik” deb nomlangan - “tanlov” [9, 217] darajasini, ba’zilari esa, “birgalikda ishlab
chiqish” - eng yuqori darajasini kiritishgan [10, 340]. Ushbu va boshqa g'oyalarni tadqiq
qilganlarning ko‘pchiligi Sh.Arnshteyn “ishtirok narvoni”da fugarolarning hokimiyatga egaligi
va ommaviy ishlarga ta’siri darajasi aniqroq aks etgan, degan xulosaga kelishgan [11; 12].

Shu bilan birga, ommaviy ishtirok bo‘yicha davlat organlari uchun bir nechta amaliy
qo‘llanmalarda Sh.Arnshteyn “ishtirok narvoni” o‘zgartirilgan. Masalan, bir nechta
go‘llanmalarda ommaviy ishtirokning: xabardor qilish, maslahatlashish, jalb qilish, hamkorlik
va vakolat berish darajalari belgilangan [13; 14; 15]. Bu yerda Sh.Arnshteyn “ishtirok
narvoni’ning: “manipulyatsiya” va “psixoterapiya” kabi ishtirok etmaslik hamda ramziy
“tinchlantirish” darajalari olib tashlanganiga qo‘shilish mumkin. Chunki ular ishtirok
shakllarini nomiga joriy etishni anglatadi va bu holat barcha ishtirok darajalarida uchrashi
mumkKin.

Jamoatchilik nazorati darajasini ham olib tashlanganiga qo‘shilish mumkin, chunki
uning tushunchasiga turli xil ta’riflar mavjud [16, 22]. “Vakolat berish” darajasi esa jamoatchilik
nazorati mohiyatini aks etadi, ya’'ni fuqarolarga bevosita referendum yoki boshqa shaklarda
qaror gabul qilish huquqlarini ta’'minlashni va berishni anglatadi. Amaliy qo‘llanmalardagi
ushbu darajalar ommaviy ishlarga fuqarolar ta’sirini to‘g'ri aks ettirish va kuchaytirish
imkonini beradi.

Shuningdek, amaliy qo‘llanmalarda “sheriklik” darajasini “hamkorlik” deyilishiga ham,
darajalar guruhlariga “ishtirok etmaslik”, “ramziy ishtirok” va boshgacha nom berilmaganiga
go‘shilish mumkin. Har bir ishtirok darajasining nomi uning mazmunini xolisona aks etadi.

Birog, amaliy qo‘llanmalarda “jalb qilish” darajasining qo‘shilishi bahslidir. Chunki ommaviy
ishtirokning maslahatlashish va hamkorlik darajalarida fuqarolar ham jalb qilinishi, ham oz
tashabbuslari bilan ishtirok etishlari mumkin.

Yuqoridagilardan kelib chiqib, ayrim xalqaro standartlarda ommaviy ishtirokni:
xabardor qilish, maslahatlashish, muloqot va sheriklik [17] yoki xabardor qilish,
maslahatlashish va jalb qilish [18] darajalariga tasniflashga qo‘shilib bo‘lmaydi. Bunda doimiy
maslahatlashishni yo‘lga qo‘yish muloqotga aylanishini aytish mumkin. Demak, ommaviy
ishtirokni: xabardor qilish, maslahatlashish, hamkorlik va vakolat berish darajalariga tasniflash
magqgsadga muvofiq bo‘ladi.

Natijalar. Ommaviy ishtirok darajalarining taklif etilayotgan tasnifi ushbu jarayonni
samarali tashkil qgilish imkonini beradi. Ushbu darajalar ommaviy ishtirok etish bosqichi emas,
balki har bosqichda ommaviy ishlarga fuqarolar ta’sirini kuchaytirish mezoniga aylanadi.
Masalan, [HTT tomonidan 2022-yilda nashr qilingan Fuqarolar ishtiroki jarayonlari uchun
rahbariy tamoyillarda [18] ommaviy ishtirok: xabardor qilish, maslahatlashish va jalb qilish
darajalariga tasniflangan. Ahamiyatlisi, har bir ishtirok bosqichida fuqgarolar ta’sirini ushbu
darajalarga ko‘tarish bo‘yicha tavsiyalar berilgan.

Rahbariy tamoyillarda ommaviy ishtirok: yechish kerak bo‘lgan muammoni va ishtirok
etish vaqtini aniqlash; kutilayotgan maqgsad va natijalarni belgilash; ishtirokchilarni jalb qilish
va buning uchun tegishli fugarolar guruhini aniqlash; ishtirok etish usulini tanlash; ragamli
vositalarni to‘gri tanlash; jarayon haqida muloqot qilish; ishtirok etish jarayoni; fuqarolar
fikridan foydalanish va fikr-mulohazalarni bildirish; ishtirok jarayonini baholash va ishtirok
madaniyatini tarbiyalash kabi o‘nta bosqichga [18] ajratilgan.

Qaror qabul qilish jarayonida fuqarolik ishtiroki bo‘yicha yaxshi amaliyot kodeksida
ommaviy ishtirokning bosqichlari qaror gabul qilish jarayoniga moslashtirilgan. Ushbu
Kodeksda ommaviy ishtirok: kirish/undaydigan g‘oyalar, kun tartibini belgilash; qaror
loyihasini ishlab chiqish va qabul qilish; siyosatni amalga oshirish, monitoring va siyosatni
qayta shakllantirish bosqichlarida amalga oshirish tavsiya qilinadi [17].

Ommaviy ishtirok darajalarining taklif etilayotgan tasnifi yuqorida keltirilgan Rahbariy
tamoyillar va Kodeksda ko‘rsatilgan har bir ommaviy ishtirok bosqichida fuqarolar ta’sirini
ko‘tarishga xizmat qiladi. Birinchisiga hamkorlik va vakolat berish darajalari qo‘shiladi.
Masalan, bunda fuqarolar ishtirokining dastlabki bosqichi bo‘lgan garor loyihasini ishlab
chiqish va qabul gilishda ommaviy organlar va fuqarolar turli shakllarda hamkorlik qilishi yoki
fuqarolarning oz imkoniyatlari aks etadi. Bu bilan amalda fugarolarning siyosiy huquqlarini
to‘lig ta’'minlashga erishiladi.

Xulosa. Amalga oshirilgan tadqiqot jarayonida ommaviy ishtirok darajalarining
quyidagi yangi tasnifi ilgari surildi: xabardor qilish, maslahatlashish, hamkorlik va vakolat
berish. Taklif etilgan tasnif ommaviy ishtirokning har bir bosqichida fugarolarning siyosiy
huquglarini, jumladan hamkorlikda, referendum orqali yoki mustaqil garor gabul qilishga
bo‘lgan boshga huquglarini ta’'minlash va kengaytirib borishga uslubiy asos vazifasini o‘taydi.

Ommaviy ishtirok darajalarini xolisona belgilash - bu nafaqat demokratik jarayonning
talabi, balki davlat boshqaruvi samaradorligini ta’'minlovchi strategik vositadir. Ishtirok
darajasi qanchalik yuqori bo‘lsa, gabul gilingan garor shunchalik puxta bo‘ladi va uning ijrosi
uchun fugarolar mas’uliyati oshadi. Ommaviy ishtirok darajasi gqanchalik aniq belgilansa, u

shunchalik samarali amlga oshiriladi, yashirin kelishuvlar va manfaatlar to‘qnashuvi uchun
imkoniyat kamayadi.

